
〈清淺水。連雲𤨏斷最高峯〉梅蘂〈　國朝周巽泉情性集輕氷融凍蕋。點綴見仙姝。色潤藍田玉光浮合浦珠。枝頭帶蟾影。花底露蜂〉

〈鬚。此日相看處。芳容何大癯。〉梅英〈　國朝周巽泉情性集霏霏含玉齒。粲粲出瓊英春色梢頭見陽和根底生。中心守貞白。芳氣〉

〈得輕清隱若飛仙佩飄翩來上京〉梅萼〈　國朝周巽泉情性集凍萼凝芳思。空山見美人。氷姿含翠靨玉齒粲朱唇。結蒂栖香雪〉

〈綴枝迎早春。醉看開也未微笑問花神〉梅香〈　國朝周巽泉情性集瓊樹流清氣。化飄晴雪香暗凝翠雲袖。微襲紫羅囊。旑族來〉

〈東閣。芬菲滿洞房。酒酣三喚醒吟斷月昏黄。〉梅影〈　周宻浩然。集遼時民間有女子簫麗真十歲能詩。賦梅影云。窗間疑是李夫人。〉

〈江月多情為返魂。不似丹青舊顔色十分清瘦怯黄昏郭印雲溪集梅影　斜斜曾向溪邊見。淡淡還從月下看。那得世間三昧年。為君寫出一枝〉

〈寒。元陳景仁詩梅影孤標暎徹香痕淡仿髴應疑散碧霞。溪面不隨流水去稍頭半被粉墻遮。月窻印出横斜態。晴檻移來三兩花。舊有華光模〉

〈入畫。醉餘想像岸烏紗。僧大偉竹窻小藁竹所席上賦梅影分韻得枝字。　先自孤標有許奇。况於開處暇清池。倒涵波底生香骨。斜界窗腰帶瘦〉

〈枝。和靖湖山月明夜少陵江路雪晴時。幾回松竹陰邊看松竹如何得似伊。何孟舒詠物詩水中梅影。　澄澄寒碧印氷條。雲母屏開見阿嬌。春色〉

〈一枝流不去。雪痕千點浸難消。臨風倚鏡雲衣濕帶月凌波玉佩摇。最是黄昏堪畫處。横斜清淺傍溪橋。國朝周巽泉情性集江碧涵疏影。飄蕭鵷不〉

〈羣。斜横半窗月低轉一簾雲晝掃塵無迹。陰移篆有文。常隨芳質見。隱映雪繽紛顧禄詩見窗間梅影。　瘦影一枝横。窻間弄月明。焚香閑坐處詩〉

〈思不勝清。宋王質雪山集清平樂。從來清瘦更被春僝僽。瘦得花身無可有。莫放隔簾風透。　一枝相映孤燈。燈明不似花明。細看横斜影下。如聞〉

〈溪水泠泠。强祠部集漁家傲雪月照梅溪伴路。幽姿背立無言語。冷浸瘦枝清淺處。香暗度。粧成處士横斜句。　渾似玉人常淡竚。菱花相對盈清〉

〈楚。誰解小圖先盡取。天欲曙。恐隨月色雲間去。晏幾道祠胡摇練小春花信雪中來。隴上小梅先折。今歲東君消息。還自南枝得。　素永染盡九天〉

〈香。玉酒添成國色。一自故園疏隔。腸斷長相憶　又　小亭初報一枝梅惹起江南歸興。遥想玉溪風景。水漾横斜影。　異香直到醉卿中。醉後還〉


〈因香醒。好是玉容相並。人與花争瑩。　又　夜來江上見寒梅。自逞芳姸標格。為甚東風先折。分付春消息　美人釵上玉樽前。朶朶濃香堪惜。誰把〉

